
«ՏՕՐԻ» ՕՍՈՎԱՅԻ ՄՈՒՏՔԸ

Շինտօն Ճապոնի ազգային կրօնն է, որ գոյութիւն ունէր 

Ճապոնում բուդդհիզմի գալուց դեռ շատ ու շատ առաջ։

Բուդդհիզմը մտաւ Ճապոն Չինաստանից Կօրէայի 

միջոցով, ընդունեց շինտօյի շատ գծերը եւ մասամբ էլ 

խառնւեց նրա հետ։ Նոյնը եւ շինտօն, այնպէս որ հիմա շատ 

դժւար է որոշելը, ի՞նչն է իսկապէս պատկանում մի կրօնին եւ 

ի՛նչը միւսին։

Ճապոնացին անխտիր միեւնոյն յարգանքով մտնում ու 

աղօթում է թէ բուդդհիստի եւ թէ շինտօյի տաճարներում։


